
<<ԱՈՒՏԻԶՄ ԱԶԳԱՅԻՆ ՀԻՄՆԱԴՐԱՄ>>  ՀԻՄՆԱԴՐԵԼՈՒ ՄԱՍԻՆ
-------------------------------------------------------------------------------------------------
«Հիմնադրամների մասին» Հայաստանի Հանրապետության օրենքի 10-րդ հոդվածի 4-րդ մասին համապատասխան` Հայաստանի Հանրապետության կառավարությունը որոշում է.
1. Հիմնադրել  <<Աուտիզմ ազգային հիմնադրամ>> (այսուհետ` հիմնադրամ):
2. Հաստատել հիմնադրամի կանոնադրությունը` համաձայն հավելվածի:

3. Հայաստանի Հանրապետության անունից հանդես եկող պետական կառավարման լիազոր մարմին սահմանել Հայաստանի Հանրապետության կրթության և գիտության նախարարությունը:

4. Հիմնադրամի գործադիր մարմնի ղեկավարի ժամանակավոր պաշտոնակատար (այսուհետ` ժամանակավոր կառավարիչ) նշանակել Լիլիթ Էդուարդի Աթաջանյանին (անձնագիր` AH 0633069, տրված` 011-ի կողմից, 2008 թվականի հուլիսի 23-ին):

5. Առաջարկել հիմնադրամի ժամանակավոր կառավարչին սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության օրենսդրությամբ սահմանված կարգով ապահովել հիմնադրամի պետական գրանցումը:

6. Հայաստանի Հանրապետության կրթության և գիտության նախարարին` եռամսյա ժամկետում`
1) Հայաստանի Հանրապետության վարչապետին ներկայացնել Հիմնադրամի հոգաբարձուների խորհրդի առաջին անհատական կազմը,
2)  Հայաստանի Հանրապետության կառավարությանն  առընթեր  պետական  գույքի  կառավարչության  վարչության  պետի հետ  համատեղ  ապահովել  սույն  որոշման  7-րդ կետում  նշված  գույքի  անհատույց  օգտագործման  պայմանագրի  կնքումը, պետական  գրանցումն և  պայմանագրի  նոտարական  վավերացումը` պայմանագրից ծագող  գույքային իրավունքի  պետական գրանցման  ծախսերն  իրականացնելով հիմնադրամի  միջոցների հաշվին :
7.  Հայաստանի Հանրապետության  կառավարությանն  առընթեր պետական գույքի կառավարման վարչության  աշխատակազմ>  պետական կառավարչական  հիմնարկի  տնօրինությանը հանձնված  Երևանի  քաղաքապետարանի  ենթակայության  <N 163 հիմնական  դպրոց>  պետական ոչ  առևտրային  կազմակերպությանն  ամրացված  Երևան քաղաքի  Գյուրջյան 13 հասցեում   գտնվող  ուսումնական  համալիր շենքի 6-րդ  մասնաշենքը` 3496.5 հազ.դրամ  սկզբնական և 1432.79 հազ. դրամ հաշվեկշռային արժեքով  ու 777.0 քառ.մետր ընդհանուր   մակերեսով  /մասնաշենքի  փաստացի  մակերեսի  համար հիմք ընդունել  սեփականության   իրավունքի  պետական  գրանցման  վկայականում  նշված  մակերեսը/ , հետ  վերցնել և  անժամկետ, անհատույց օգտագործման իրավունքով  հանձնել   Հիմնադրամին :     

8. Սույն որոշման 7-րդ կետով Հիմնադրամին ամրացված մասնաշենքի վերանորոգման  աշխատանքների կատարման և գույքի ձեռքբերման  համար Հայաստանի Հանրապետության 2012 թվա​կանի պետական բյուջեով նախա​տեսված Հայաստանի Հանրապետության կառավարու​թյան պահուստային ֆոնդի հաշվին Հայաստանի Հանրապետության կրթության և գիտության նախարարությանը հատկացնել 70.000.0 հազ. դրամ, բյուջետային ծախսերի տնտեսագիտական դասակարգման «Այլ կապիտալ դրամա​շնորհներ» հոդվածով:

    9.Հայաստանի Հանրապետության կրթության և գիտության նախարարին` սույն որոշման 8-րդ կետում նշված գումարը հիմնադրամին տրամադրել նվիրաբերության պայմանագրի հիման վրա:

     10. Սահմանել, որ  սույն  որոշմամբ  ստեղծվող  հիմնադրամի  հոգաբարձուների խորհրդի առաջին անհատական  կազմը  հաստատվում է  Հայաստանի Հանրապետության  վարչապետի կողմից:
  11. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀՀ կրթության և գիտության նախարար Արմեն Աշոտյան 

Հավելված 




ՀՀ կառավարության 2012 թ.


………………-ի   N ………-Ն որոշման

ԿԱՆՈՆԱԴՐՈՒԹՅՈՒՆ

<<ԱՈՒՏԻԶՄ ԱԶԳԱՅԻՆ ՀԻՄՆԱԴՐԱՄԻ>>
I. ԸՆԴՀԱՆՈՒՐ  ԴՐՈՒՅԹՆԵՐ
   1.<<Աուտիզմ ազգային հիմնադրամը>> (այսուհետ՝ հիմնադրամ) հիմնադրի կամավոր գույքային վճարների հիման վրա ստեղծված և անդամություն չունեցող ոչ առևտրային կազմակերպություն է, որը հետապնդում է կրթական, սոցիալական և այլ հանրօգուտ նպատակներ:   

2. Հիմնադրամի հիմնադիրն է Հայաստանի Հանրապետությունը` ի դեմս Հայաստանի Հանրապետության կառավարության (այսուհետ` հիմնադիր): Հիմնադրի անունից հանդես եկող պետական կառավարման լիազորված մարմինը Հայաստանի Հանրապետության կրթության և գիտության նախարարությունն է:

3. Հիմնադրամը պատասխանատվություն չի կրում իր հիմնադրի պարտավորությունների, իսկ հիմնադիրը` հիմնադրամի պարտավորությունների համար:

4. Հիմնադրամն իր գործունեությունն իրականացնում է Հայաստանի Հանրապետության Սահմանադրությանը, Հայաստանի Հանրապետության օրենքներին  և այլ իրավական ակտերին, Հայաստանի Հանրապետության միջազգային պայմանագրերին, և սույն կանոնադրությանը համապատասխան: 

5. Հիմնադրամի շահառուներն են աուտիզմ և զարգացման այլ խանգարումներ ունեցող անձինք, նրանց ընտանիքների անդամները, ախտորոշման, բուժման, շտկման և ռեաբիլիտացիայի բնագավառներում աշխատող մասնագետները և կազմակերպությունները:
   6.  Հիմնադրամի անվանումն է՝
1) հայերեն լրիվ՝ <<Աուտիզմ ազգային հիմնադրամ>>.

2) հայերեն կրճատ`
ԱԱՀ
3) ռուսերեն լրիվ՝ ,,Национальный фонд аутизма,,.

4) ռուսերեն կրճատ` НФА
5) անգլերեն լրիվ` “Autism Natiօnal  Fund”.

6) անգլերեն կրճատ` ANF

7. Հիմնադրամն ունի իր՝ հայերեն, անգլերեն և ռուսերեն անվանումներով կլոր կնիք: 

8.Հիմնադրամն ունի նաև անկյունադրոշմ և ձևաթուղթ: Հիմնադրամի ձևաթուղթը պարունակում է նշումներ հիմնադրամի անվանման, գտնվելու վայրի, կապի միջոցների, համարների և հասցեների մասին:

9. Հիմնադրամի իրավունակությունը ծագում է նրա պետական գրանցման պահից և դադարում նրա լուծարմամբ
 10.  Հիմնադրամի գտնվելու վայրն է` Հայաստանի Հանրապետություն, ք. Երևան 0090, Գյուրջյան փողոց  N 13:

11. Հիմնադրամի գործունեության ժամկետը չի սահմանափակվում:

II. ՀԻՄՆԱԴՐԱՄԻ ԳՈՐԾՈՒՆԵՈՒԹՅԱՆ ԱՌԱՐԿԱՆ ԵՎ ՆՊԱՏԱԿԸ
 
12. Հիմնադրամի գործունեության  նպատակն է 
1) ապահովել աուտիզմով ախտորոշված անձանց զարգացման և նյարդաբանական խանգարումների ախտորոշման, բուժման, շտկման և ռեաբիլիտացիայի համար պայմաններ.

2) աջակցություն ցուցաբերել ինչպես աուտիզմ և զարգացման այլ խանգարումներ ունեցող անձանց այնպես էլ նրանց ընտանիքներին.

3) ստեղծել անհրաժեշտ պայմաններ աուտիզմ և զարգացման այլ խանգարումներ ունեցող անձանց  կրթության և զբաղվածության համար.
4) կազմակերպել սեմինարներ և վերապատրաստման դասընթացներ.

5) իրագործել աուտիզմով ախտորոշված անձանց մասնագիտական կրթության զարգացումը և նրանց սոցիալական ադապտացիան.

6) մշակել “Life-long” (ողջ կյանքի ընթացքում) ուղղորդում և օգնություն ճգնաժամային իրավիճակներում  աուտիզմ և զարգացման այլ խանգարումներ ունեցող անձանց  համար.

7) աուտիզմի հիմնախնդիրների վերաբերյալ հասարակության ուշադրությունը գրավելու նպատակով իրականացնել իրազեկման աշխատանքներ մամուլի, գիտահանրամատչելի հեռուստառադիոհաղորդումների միջոցով:
13. Հիմնադրամի   գործունեության  հիմնական ուղղություններն են`

1) հիմնադրամի նպատակների իրականացման համար կրթական, առողջապահական, իրավական, սոցիալական, ինֆորմացիոն ծրագրերի մշակում և իրագործում.

3) համագործակցություն իրավաբանական և ֆիզիկական անձանց հետ (այդ թվում` օտարերկրյա), նրանց կողմից ինքնակամ ներդրում աուտիզմով և զարգացման այլ խանգարումներով անձանց համար հատուկ (շտկողական) կրթական հաստատությունների (ախտորոշիչ վերականգնողական կենտրոններ, մանկապարտեզներ, դպրոցներ, ուսումնարաններ, արհեստանոցներ, զբաղվածության կենտրոներ) կառուցման և սպասարկման նպատակով.

4) սպորտային, ժամանցային կենտրոններում, ճամբարներում, հանգստյան տներում աուտիզմով և զարգացման այլ խնդիրներով անձանց հանգստի կազմակերպում.

5) զանգվածային լրատվական միջոցների ստեղծում և տպագրական գործունեության իրականացում, ուսուցողական տեսանյութերի, հեռուստահաղորդումների, ֆիլմերի նկարահանում.

6) մասնագետների, հատուկ մանկավարժների, հոգեբանների վերապատրաստման կազմակերպում և ֆինանսավորում, այդ թվում` դասընթացների դրամաշնորհային աջակցություն.

7) Հիմնադրամի կողմից ֆինանսավորող դասընթացների մշտադիտարկում և գնահատում.

8)  հիմնադրամի նպատակների իրագործման համար լրացուցիչ ֆոնդերի հայթայթման միջոցառումների իրականացում:
III. ՀԻՄՆԱԴՐԱՄԻ ԳՈՒՅՔԻ ՁԵՎԱՎՈՐՄԱՆ ԱՂԲՅՈՒՐՆԵՐԸ, ՀԻՄՆԱԴՐԱՄԻ ԳՈՒՅՔԻ ՏՆՕՐԻՆՄԱՆ ԵՎ ԿԱՌԱՎԱՐՄԱՆ ԿԱՐԳԸ
 
14. Հիմնադրամի սկզբնական գույքը ձևավորվում է հիմնադրի կողմից հիմնադրամին ամրացված գույքից:

15. Հիմնադրի` հիմնադրամին հանձնած գույքը հիմնադրամի սեփականությունն է:

16. Հիմնադրամն ունի ինքնուրույն հաշվեկշիռ, Հայաստանի Հանրապետության և օտարերկրյա բանկերում Հայաստանի Հանրապետության օրենքով սահմանված կարգով հաշվարկային և այլ հաշիվներ բացելու իրավունք` Հայաստանի Հանրապետության արժույթով և արտարժույթով:

17. Հիմնադրամը ձեռնարկատիրական գործունեություն կարող է իրականացնել անձամբ կամ այդ նպատակով կարող է ստեղծել տնտեսական ընկերություններ կամ լինել դրանց մասնակից:Հիմնադրամն իրավունք ունի ստեղծելու ներկայացուցչություններ, մասնաճյուղեր և հիմնարկներ:

18. Հիմնադրամը կարող է զբաղվել ձեռնարկատիրական գործունեության հետևյալ տեսակներով`

       1) հետազոտական, տեղեկատվական, փորձագիտական, վերլուծական և խորհրդատվական աշխատանքների կազմակերպում և իրականացում.

2) ուսումնամեթոդական նյութերի մշակում և դասընթացների, սեմինարների կազմակերպում ու իրականացում,

3) ուսուցման և վերապատրաստման ծրագրերի մշակում և իրականացում.
4) ցուցահանդեսների և տոնավաճառների կազմակերպում.
5) թարգմանչական և հրատարակչական գործունեության իրականացում

  6) մասնագիտական գրականության մշակում և տարածում:
19. Հիմնադրամն ունի սեփականության իրավունքով առանձնացված գույք, իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, հրատարակել նյութեր և ունենալ դրանց նկատմամբ հեղինակային իրավունք, կրել պարտականություններ, դատարանում հանդես գալ որպես հայցվոր կամ պատասխանող:

20. Հիմնադրամի գույքի ձևավորման աղբյուր կարող են լինել`

1) հիմնադրի ներդրումը.

2) ֆիզիկական և իրավաբանական անձանց նվիրատվություններն ու նվիրաբերությունները, այդ թվում` օտարերկրյա քաղաքացիների, իրավաբանական անձանց, միջազգային կազմակերպությունների նվիրատվություններն ու նվիրաբերությունները.

3) դրամական մուտքերը Հայաստանի Հանրապետության պետական բյուջեից.

4) դրամաշնորհները.

5) հիմնադրամի և իր ստեղծած կամ իր մասնակցությամբ տնտեսական ընկերությունների ձեռնարկատիրական գործունեությունից ստացված միջոցները.

6) հանգանակությունները` միջոցներ, որոնք ստացվում են դրանց կուտակմանն ուղղված գործունեությունից (մշակութային, մարզական, զվարճալի և այլ միջոցառումների միջոցով գումարների հայթայթում).

7) օրենքով չարգելված այլ միջոցներ:

21. Հիմնադիրը կարող է հիմնադրամին անժամկետ և անհատույց օգտագործման իրավունքով ամրացնել գույք:

22. Հիմնադրամը տիրապետում, օգտագործում և տնօրինում է իրեն պատկանող գույքը, այդ թվում` ֆինանսական միջոցները՝ իր գործունեության նպատակներին համապատասխան:

23. Հիմնադրամը պարտավոր է ամեն տարի հրապարակել հաշվետվություն իր սեփականությունը հանդիսացող գույքի օգտագործման մասին:

24. Հիմնադրամի սեփականությունը գտնվում է պետության պաշտպանության ներքո:

 
IV. ՀԻՄՆԱԴՐԱՄԻ ԿԱՌԱՎԱՐՄԱՆ ՄԱՐՄԻՆՆԵՐԸ
 
25. Հիմնադրամի կառավարման մարմիններն են հիմնադրամի հոգաբարձուների խորհուրդը և գործադիր տնօրենը (այսուհետ` տնօրեն):

26. Հիմնադրամի կառավարման բարձրագույն և հսկողություն իրականացնող մարմինը հոգաբարձուների խորհուրդն է (այսուհետ` խորհուրդ), որը ղեկավարում է հիմնադրամի գործունեությունը` սույն կանոնադրությանը համապատասխան:

27. Խորհուրդը բաղկացած է 14 անդամից: Խորհրդի առաջին անհատական կազմը հաստատում է Հայաստանի Հանրապետության վարչապետը` Հայաստանի Հանրապետության կրթության և գիտության նախարարի ներկայացմամբ: Հետագայում Խորհրդի անհատական կազմը հաստատում է Հայաստանի Հանրապետության կրթության և գիտության նախարարը`

1) մեկին` Հայաստանի Հանրապետության Առաջին տիկնոջ գրասենյակից` Հայաստանի Հանրապետության Առաջին տիկնոջ ներկայացմամբ,»

2) մեկին` իր հայեցողությամբ, Հայաստանի Հանրապետության կրթության և գիտության նախարարությունից,
3) մեկին`   Հայաստանի Հանրապետության առողջապահության նախարարությունից` Հայաստանի Հանրապետության առողջապահության նախարարի  ներկայացմամբ,

4) մեկին`  Հայաստանի Հանրապետության աշխատանքի և սոցիալական հարցերի նախարարությունից` Հայաստանի Հանրապետության աշխատանքի և սոցիալական հարցերի նախարարի  ներկայացմամբ,

5) մեկին` Երևանի քաղաքապետարանի աշխատակազմից` Երևանի քաղաքապետի ներկայացմամբ,

6) երկուսին` <<Երեխաների զարգացման միջազգային կենտրոն>> ՀԿ-ից` <<Երեխաների զարգացման միջազգային կենտրոն>> ՀԿ նախագահի  ներկայացմամբ, 

 7) երկուսին` <<Առաջինը երեխաներին>> կազմակերպությունից` <<Առաջինը երեխաներին>> կազմակերպության նախագահի  ներկայացմամբ,

8) երեքին` <<Աուտիզմ հաղթահարում>> ՀԿ-ից` <<Աուտիզմ Հաղթահարում>> ՀԿ նախագահի  ներկայացմամբ,
9) մեկին` <<Ղ-Տելեկոմ>> ՓԲԸ-ից` <<Ղ-Տելեկոմ>> ՓԲԸ-ի գլխավոր տնօրենի  ներկայացմամբ:
10) մեկին`  <Գրանդ Հոլդինգ>-ից` <Գրանդ Հոլդինգ>-ի  գլխավոր տնօրենի ներկայացմամբ:
28. Խորհրդի նախագահը`

1) կազմակերպում է խորհրդի աշխատանքները, կարող է կազմավորել հոգաբարձուների խորհրդի ժամանակավոր հանձնախմբեր.

2) գումարում է խորհրդի նիստերը և նախագահում դրանք.

3) կազմակերպում է նիստերի արձանագրության վարումը.

4) տնօրենի հետ կնքում է աշխատանքային պայմանագիր.

5) օրենքով նախատեսված դեպքերում խորհրդի քննարկմանն է ներկայացնում խորհրդի անդամների լիազորությունների դադարեցման մասին որոշման նախագիծ:

29. Խորհրդի նախագահի բացակայության դեպքում նրա պարտականությունները, խորհրդի որոշմամբ, կատարում է խորհրդի անդամներից որևէ մեկը:

30. Խորհրդի իրավասությանն են պատկանում`

1) հիմնադրամի ռազմավարական և տարեկան ծրագրերի հաստատումը.

2) հիմնադրամի բյուջեի և դրա փոփոխությունների, տարեկան ֆինանսական հաշվետվությունների ու հիմնադրամի գործունեության տարեկան հաշվետվությունների հաստատումը.

3) հիմնադրամի գույքի տնօրինման կարգի հաստատումը.

4) հիմնադրամի վերակազմակերպման մասին որոշման ընդունումը, .

5) հիմնադրամի լուծարման հարցով դատարան դիմելու մասին որոշման ընդունումը.

6) հիմնադրամի լուծարման հանձնաժողովի (լուծարողի) նշանակումը, լուծարման կարգի ու ժամկետների սահմանումը, լուծարման միջանկյալ հաշվեկշռի հաստատումը, լուծարման հաշվեկշռի հաստատումը.

7) խորհրդի անդամների լիազորությունների վաղաժամկետ դադարեցման մասին որոշումների ընդունումը.

8) խորհրդի նախագահի, տնօրենի և սույն կանոնադրությամբ սահմանված այլ մարմինների ընտրության ու նրանց լիազորությունների վաղաժամկետ դադարեցման մասին որոշումների ընդունումը.

9) սույն կանոնադրությամբ նախատեսված հիմնադրամի այլ մարմինների ձևավորումը.

10) սույն կանոնադրության մեջ փոփոխություններ և լրացումներ կատարելու, կանոնադրության փոփոխությունը, կանոնադրությունը նոր խմբագրությամբ հաստատելու մասին որոշումների ընդունումը.

11) տնտեսական ընկերությունների ստեղծման կամ դրանցում մասնակցության, ինչպես նաև առանձնացված ստորաբաժանումների և հիմնարկների ստեղծման ու դրանց կանոնադրությունների հաստատման մասին որոշումների ընդունումը.

12) հիմնադրամի ֆինանսատնտեսական գործունեության վերահսկումը.

13) տարեկան մեկ անգամ տնօրենի հաշվետվությունները լսելը.

14) իր որոշումների կատարման ընթացքի վերահսկումը.

15) հիմնադրամի աուդիտ իրականացնող անձի (աուդիտորի) ընտրությունը.

16) հիմնադրամի կառուցվածքի հաստատումը.

17) հիմնադրամի հաստիքացուցակի հաստատումը.

18) տնօրենի աշխատանքային պայմանների և տնօրենի թեկնածուի նկատմամբ պահանջների սահմանումը.

19) իր կազմից խորհրդի նախագահի և քարտուղարի ընտրությունը.

20) «Հիմնադրամների մասին» Հայաստանի Հանրապետության օրենքով, սույն կանոնադրությամբ նախատեսված, ինչպես նաև հիմնադրամի այլ մարմիններին չվերապահված այլ լիազորությունների իրականացումը:

31. Խորհուրդն իրականացնում է նաև Հայաստանի Հանրապետության օրենսդրությամբ և սույն կանոնադրությամբ սահմանված այլ իրավասություններ:

32. Խորհուրդն իր աշխատանքները կազմակերպում է նիստերի միջոցով: Խորհրդի նիստերն արձանագրվում են: Խորհրդի նիստերը գումարվում են ոչ պակաս, քան տարին մեկ անգամ՝ հոգաբարձուների խորհրդի նախագահի կողմից: 

Խորհրդի արտահերթ նիստ գումարում է խորհրդի նախագահը` իր կամ խորհրդի անդամների առնվազն մեկ երրորդի նախաձեռնությամբ` նախաձեռնողի սահմանած օրակարգով: Խորհրդի քարտուղարը 3 աշխատանքային օրվա ընթացքում խորհրդի արտահերթ նիստի օրակարգի և ժամկետի մասին գրավոր տեղեկացնում է խորհրդի անդամներին: 

33. Խորհրդի նիստն իրավազոր է, եթե դրան մասնակցում է խորհրդի անդամների կեսից ավելին: Քվեարկության ժամանակ խորհրդի յուրաքանչյուր անդամ ունի մեկ ձայն: Խորհրդի որոշումներն ընդունվում են նիստին մասնակցող անդամների ձայների մեծամասնությամբ՝ բացառությամբ օրենքով կամ սույն կանոնադրության 35-րդ կետով նախատեսված դեպքերի: Ձայների հավասարության դեպքում խորհրդի նախագահի ձայնը վճռորոշ է:

      Խորհրդի աշխատանքներին խորհրդակցական ձայնի իրավունքով կարող են մասնակցել խորհրդի պատվավոր անդամները, որոնք ներդրումներ են կատարել կամ աջակցում են հիմնադրամին նրա գործունեության և նպատակների իրականացման հարցում: Խորհրդի պատվավոր անդամի կոչում շնորհում է խորհուրդը:

34. Եթե խորհրդի նիստում քննարկվում է հիմնադրամի խորհրդի որևէ անդամի կամ նրա հետ փոխկապակցված անձի (ծնող, ամուսին, զավակ, եղբայր, քույր, ամուսնու ծնող, զավակ, եղբայր և քույր), գույքային կամ այլ շահերի վերաբերյալ հարց, ապա խորհրդի տվյալ անդամը քվեարկությանը չի մասնակցում:

35. Խորհրդի նախագահի, հիմնադրամի տնօրենի ընտրության և պաշտոնից ազատման, ինչպես նաև հիմնադրամի անվանման փոփոխության, վերակազմակերպման, լուծարման և կանոնադրության փոփոխության կամ նոր խմբագրությամբ հաստատման մասին որոշումներն ընդունվում են խորհրդի անդամների ընդհանուր թվի ձայների մեծամասնությամբ: 

36.Հոգաբարձուների խորհրդի նիստերը կարող են անցկացվել էլեկտրոնային փոստի կամ կապի այլ միջոցների կիրառմամբ, ինչպես նաև հարցման կարգով օգտվելով համացանցի (ինտերնետ) հնարավորություններից: Այդ դեպքում խորհրդի որոշումներն ընդունվում են նիստի օրակարգի մասին համացանցի միջոցով 10 օր առաջ տեղեկացված և 7 օրվա ընթացքում իրենց դիրքորոշումը ներկայացրած անդամների քվեարկությամբ:

37. Խորհրդի նիստերին պարտադիր մասնակցում է հիմնադրամի տնօրենը` խորհրդակցական ձայնի իրավունքով:

38. Խորհրդի նիստերին խորհրդակցական ձայնի իրավունքով կարող են մասնակցել հրավիրված անձինք:

39. Խորհրդի նիստերի արձանագրությունների և որոշումների նախագծերի վերջնական տարբերակները համաձայնեցվում են խորհրդի անդամների հետ, որից հետո դրանք ստորագրում են խորհրդի նախագահը և քարտուղարը:

40. Խորհրդի անդամներն իրենց պարտականությունները կատարում են հասարակական հիմունքներով: Խորհրդի անդամի համար կարող է սահմանվել դրամական փոխհատուցում այն ծախսերի համար, որոնք կապված են խորհրդի անդամի պարտականությունների կատարման հետ: Փոխհատուցման վճարման կարգը սահմանում է խորհուրդը:

 41. Հիմնադրամի գործադիր մարմինը տնօրենն է: Տնօրենը նշանակվում է խորհրդի կողմից` խորհրդի նախագահի առաջարկությամբ: 

42. Տնօրենը`

1) կազմակերպում և ղեկավարում է հիմնադրամի ընթացիկ գործունեությունը և լուծում դրա հետ կապված բոլոր հարցերը` բացի խորհրդի իրավասությանը վերաբերող հարցերից.

2) իր գործունեության համար հաշվետու է խորհրդին.

3) իր իրավասության սահմաններում` առանց լիազորագրի գործում է հիմնադրամի անունից, ներկայացնում նրա շահերը, հիմնադրամը ներկայացնում է Հայաստանի Հանրապետությունում և օտարերկրյա պետություններում, տնօրինում է հիմնադրամի գույքը, այդ թվում` ֆինանսական միջոցները, կնքում պայմանագրեր, այդ թվում` աշխատանքային, տալիս լիազորագրեր, բանկերում բացում հաշիվներ, հաստատում հաստիքները, արձակում հրամաններ, հիմնադրամի աշխատողներին տալիս է կատարման համար պարտադիր ցուցումներ, ինչպես նաև իրականացնում Հայաստանի Հանրապետության օրենսդրությանը չհակասող և խորհրդի կողմից տնօրենին վերապահված այլ լիազորություններ:

43. Տնօրենի իրավունքներն ու պարտականությունները սահմանվում են «Հիմնադրամների մասին» Հայաստանի Հանրապետության օրենքով, սույն կանոնադրությամբ և տնօրենի հետ կնքված պայմանագրով: Նշված պայմանագիրը հիմնադրամի անունից կնքում է խորհրդի նախագահը կամ խորհրդի լիազորած այլ անձ:

 
V. ՀԱՇՎԱՊԱՀԱԿԱՆ ՀԱՇՎԱՌՈՒՄԸ ԵՎ ՖԻՆԱՆՍԱԿԱՆ ՀԱՇՎԵՏՎՈՒԹՅՈՒՆԸ
 
44. Հիմնադրամը Հայաստանի Հանրապետության օրենսդրությամբ սահմանված կարգով վարում է հաշվապահական հաշվառում ու ներկայացնում ֆինանսական և այլ հաշվետվություններ:

45. Հիմնադրամի տնօրենը պատասխանատվություն է կրում հիմնադրամի հաշվապահական հաշվառման կազմակերպման վիճակի և դրա հավաստիության, տարեկան հաշվետվությունը, ֆինանսական և այլ հաշվետվություններ համապատասխան պետական մարմիններ ժամանակին ներկայացնելու, ինչպես նաև զանգվածային լրատվության միջոցներին հիմնադրամի մասին տրամադրվող տեղեկատվության համար:

46. Հիմնադրամի ֆինանսական գործունեությունը կարող է ենթարկվել վերստուգման` աուդիտ իրականացնող անձի կողմից:

 
VI. ՀԻՄՆԱԴՐԱՄԻ ՎԵՐԱԿԱԶՄԱԿԵՐՊՈՒՄԸ
 
47. Հիմնադրամը վերակազմակերպվում է Հայաստանի Հանրապետության օրենսդրությամբ սահմանված կարգով, ընդ որում, հիմնադրամի վերակազմակերպման մասին որոշումը կարող է ընդունել խորհուրդը:

 
VII. ՀԻՄՆԱԴՐԱՄԻ ԼՈՒԾԱՐՄԱՆ ԵՎ ԱՅԼ ԴԵՊՔՈՒՄ ԳՈՒՅՔԻ ՕԳՏԱԳՈՐԾՄԱՆ ԿԱՐԳԸ
48. Հիմնադրամը լուծարելու մասին որոշում կարող է ընդունել միայն դատարանը՝ շահագրգիռ անձանց դիմումի հիման վրա:

49. Հիմնադրամը կարող է լուծարվել, եթե՝
1) հիմնադրամի գույքը բավարար չէ նրա գործունեության իրականացման համար, և անհրաժեշտ գույք ստանալու հնարավորությունն իրական չէ.

2) հիմնադրամն իր գործունեությամբ շեղվել է կանոնադրությամբ նախատեսված նպատակներից.

3) հնարավոր չէ հասնել հիմնադրամի նպատակներին և կատարել այդ նպատակների փոփոխություններ.

4) հիմնադրամի գործունեությունը վտանգում է պետական և հասարակական անվտանգությունը, հասարակական կարգը, հանրության առողջությունն ու բարքերը, այլոց իրավունքներն ու ազատությունները.

5) հիմնադրամը թույլ է տվել օրենքի բազմակի կամ կոպիտ խախտումներ կամ պարբերաբար իրականացրել է իր կանոնադրական նպատակներին հակասող գործունեություն.

6) հիմնադրամն ստեղծելիս հիմնադիրը թույլ է տվել օրենքի էական խախտումներ կամ կեղծիքներ.

7) «Հիմնադրամների մասին» Հայաստանի Հանրապետության օրենքով նախատեսված այլ դեպքերում:

50. Հիմնադրամի լուծարումն իրականացվում է օրենքով սահմանված կարգով:

51. Հիմնադրամի լուծարմամբ պայմանավորված՝ պարտատերերի պահանջների բավարարումից հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին հիմնադրամը չունի պարտավորություններ պարտատերերի նկատմամբ, հիմնադրամի մնացած գույքն ուղղվում է սույն կանոնադրությամբ նախատեսված նպատակներին, իսկ դրա անհնարինության դեպքում փոխանցվում է Հայաստանի Հանրապետության պետական բյուջե:

52. Հիմնադրամի լուծարումը համարվում է ավարտված, իսկ նրա գործունեությունը՝ դադարած՝ պետական գրանցման պահից:
-------------------------
ՀԻՄՆԱՎՈՐՈՒՄ
« ԱՈՒՏԻԶՄ ԱԶԳԱՅԻՆ ՀԻՄՆԱԴՐԱՄ» ՀԻՄՆԱԴՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ
1. Անհրաժեշտություն

Աուտիզմը զարգացման բարդ խանգարում է, որը հիմնականում ի հայտ է գալիս երեխայի կյանքի առաջին երեք տարիների ընթացքում և համարվում է նյարդաբանական խանգարում: Այն ազդում է ուղեղի նորմալ աշխատանքի վրա, խոչընդոտում սոցիալական հարաբերությունների և հաղորդակցման հմտությունների զարգացմանը:

Աուտիզմով  ախտորոշված անձանց քանակն ամբողջ աշխարհում ավելացել է 10-15 անգամ: Հիվանդության դեպքերի թվի աճ է նկատվում նաև Հայաստանում:
Հիմնադրամի ստեղծման նպատակներն են` աջակցություն ցուցաբերել ինչպես աուտիզմ և զարգացման այլ խանգարումներ ունեցող անձանց, այնպես էլ նրանց ընտանիքներին, ստեղծել անհրաժեշտ պայմաններ նրանց վերականգնման,  կրթության և զբաղվածության համար, իրագործել աուտիզմով ախտորոշված անձանց մասնագիտական կրթության կազմակերպումն ու զարգացումը և նրանց սոցիալական ադապտացիան, մշակել “Life-long” (ողջ կյանքի ընթացքում) ուղղորդում և օգնություն ճգնաժամային իրավիճակներում  աուտիզմ և զարգացման այլ խանգարումներ ունեցող անձանց  համար:
Աուտիզմ խնդրի հաղթահարումը կարող է իրականություն դառնալ միայն հասարակության լայն համագործակցության շնորհիվ: 
2. Ընթացիկ իրավիճակը և խնդիրները

<<Երեխաների զարգացման միջազգային կենտրոն>>-ը իր գործունեությունը սկսել է 2006 թ.-ի սեպտեմբերից: ԵԶՍԿ-ն մատուցում է կրթաբուժական ծառայություններ աուտիզմ և ընդհանուր զարգացման այլ խանգարումներ ունեցող երեխաներին:
<<Երեխաների զարգացման միջազգային կենտրոնը>> -ի նպատակն է օգնել աուտիզմով և ընդհանուր զարգացման այլ խանգարումներով երեխաներին զարգացնել խոսքային և ոչ խոսքային  հաղորդակցման հմտությունները, ձեռք բերել ընդհանուր գիտելիքներ և ինքնասպասարկման հմտություններ, նվազեցնել պրոբլեմատիկ վարքը և երեխաներին աստիճանաբար ինտեգրելով հասարակության մեջ` դարձնել նրանց սոցիումի լիակատար անդամ: Այսկերպ ԵԶՄԿ-ի գործունեության գլխավոր նպատակը աուտիզմով և ընդհանուր զարգացման այլ խանգարումներով երեխաների ադապտացիան է հասարակության մեջ: Կենտրոնի բոլոր ջանքերը ուղղված են վերոհիշյալ նպատակի իրագործմանը:

ԵԶՄԿ-ը իրականացնում է ինչպես անհատական, այնպես էլ խմբային պարապմունքներ: Հիմնական մեթոդը, որը կիրառվում է կենտրոնում, Կիրառական վարքային վերլուծությունն է (ԿՎՎ/ ABA), որը հնարավորություն է տալիս մշակել համապատասխան կրթական ծրագրեր` հիմնվելով երեխայի վարքի, մտավոր ունակությունների և հմտությունների մանրակրկիտ հետազոտման վրա: Կենտրոնում երեխաները ստանում են նաև խոսքային թերապիա, արտթերապիա, երաժշտական թերապիա, էրգոթերապիա և Ֆիզդաստիարակություն:
Խնդիր է հանդիսանում այն, որ կենտրոնը չունի իր տարածքը և չի ստանում պետական աջակցություն, գործում է միայն բարեգործական ներդրումների շնորհիվ:

3.Տվյալ բնագավառում իրականացվող քաղաքականություն

Վերջին տարիներին մեծացել է ուշադրությունը աուտիզմով և զարգացման այլ խանգարումներ ունեցող անձանց նկատմամբ, բացվել են կենտրոններ նաև մարզերում: Այնուամենայնիվ, դեռ չկա մի ծրագիր, որը կապահովի <life-long>     կրթություն աուտիզմ ախտորոշում ունեցող անձանց համար:

4.Կարգավորման նպատակը և բնույթը 

Կենտրոնի գործունեությունը հետագայում ապահովելու նպատակով նախատեսվում է   Երևանի թիվ 163 դպրոցի 6 –րդ մասնաշենքում կատարել վերանորոգման, ջեռուցման և կահավորման աշխատանքներ: Նախատեսվում է կենտրոնում ստեղծել  4 հիմնական բաժիններ և ավելացնել երեխաների քանակը մինչև  50-80` որպես փիար ծրագիր:
5.Նախագծի մշակման գործընթացում ներգրավված ինստիտուտները և անձինք

<Երեխաների զարգացման միջազգային կենտրոն> ՀԿ

<Առաջինը Երեխաներին> ՀԿ 

<Աուտիզմ Հաղթահարում> ՀԿ

Հայաստանի Հանրապետության Կրթության և գիտության նախարարություն

6.Ակնկալվող արդյունքները

Նախագծի ընդունմամբ ակնկալվում է անհրաժեշտ պայմանների ստեղծում աուտիզմ և զարգացման այլ խանգարումներ ունեցող անձանց  վերականգնման,  կրթության և զբաղվածության համար ,Դոնոր կազմակերպությունների աջակցություն: համագործակցության շնորհիվ,  Կենտրոնը կարող է լինել ուսումնական բազա մյուս նմանատիպ կենտրոնների համար:

Արմեն Աշոտյան
ՏԵՂԵԿԱՆՔ
« ԱՈՒՏԻԶՄ ԱԶԳԱՅԻՆ ՀԻՄՆԱԴՐԱՄ» ՀԻՄՆԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
««Աուտիզմ ազգային հիմնադրամ» հիմնադրելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերի  ընդունման անհրաժեշտություն չի առաջանում:

                                   ՏԵՂԵԿԱՆՔ
« ԱՈՒՏԻԶՄ ԱԶԳԱՅԻՆ ՀԻՄՆԱԴՐԱՄ» ՀԻՄՆԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
««Աուտիզմ ազգային հիմնադրամ» հիմնադրելու մասին» Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ԱՄՓՈՓԱԹԵՐԹ
«ԱՈՒՏԻԶՄ ԱԶԳԱՅԻՆ ՀԻՄՆԱԴՐԱՄ» ՀԻՄՆԱԴՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ 
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ  

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1.ՀՀ առողջապահության նախարարություն 


	1. նախարարությունը  չի առարկում ներկայացված հիմնադրամի ստեղծմանը և միևնույն ժամանակ հաշվի առնելով, որ հիմնադրամի կողմից իրականացվող գոր-ծունեությունն ուղղված է լինելու  աուտիզմով հիվանդ երեխաների կրթության և վերջիներիս ինտեգրման ծրագրերի իրականացմանը`  առաջարկում ենք.  
«Աուտիզմ ազգային հիմնա-դրամ»-ի անվանումը վերա-խմբագրել և շարադրել հետևյալ խմբագրությամբ «Աուտիզմով տառապող երե-խաների սոցիալական հարա-բերությունների և հաղոր-դակցվելու հմտությունների զարգացման հիմնադրամ»: 

	 Ընդունված չէ:


	1.Հիմնադրամի  կողմից իրականացվող գործունեությունն ուղղված է լինելու ոչ միայն  աուտիզմով հիվանդ երեխաների կրթության և վերջիներիս ինտեգրման ծրագրերի իրականացմանը, այլ ընդհանրապես իմնադրամը աջակցություն է ցուցաբերելու  աուտիզմ և զարգացման այլ խանգարումներ ունեցող անձանց,  նրանց ընտանիքներին, ստեղծելով անհրաժեշտ պայմաններ նրանց վերականգնման,  կրթության և զբաղվածության համար: 


	2.ՀՀ ֆինանսների նախարարություն


	1. Նախագծի 4-րդ կետով նախատեսվում է լիազորել ՀՀ կրթության և գիտության նախարարին` նշանակել հիմ-նադրամի տնօրենի ժամա-նակավոր պաշտոնակատար: Նշված կետը պետք է համապատասխանեցվի <<Հիմնադրամների մասին>> ՀՀ օրենքի 13-րդ հոդվածի 1-ին կետի 2-րդ ենթակետի պահանջին, համաձայն որի` հիմնադրամը հիմնադրելու մասին որոշում կայացնելիս հիմնադիրները պետք է միաձայն նշանակեն հիմնա-դրամի գործադիր մարմնի ղեկավարի ժամանակավոր պաշտոնակատարին:

2. առաջարկում ենք Նախա-գծով նախատեսված գույքը հիմնադրամին հանձնել ոչ թե անժամկետ օգտագործման իրավունքով, այլ վարձա-կալությամբ` հաշվարկված վարձակալական վճարները թողնելով հիմնադրամի տնօրինությանը՝ որպես ՀՀ կողմից հիմնադրամում կատարվող կամավոր գույքային վճար:

3. Նախագծով հաստատված կանոնադրության 35-րդ կետով նախատեսվում է, որ խորհրդի սահմանած դեպքերում խորհրդի որոշումներն ընդունվում են հարցման միջոցով: Անհրաժեշտ է հստակեցնել, թե ինչ հարցման մասին է խոսքը:
4. Առաջարկում ենք Կանոնադրության 28-րդ և 30-րդ կետերը համապատաս-խանեցնել <<Հիմնադրամների մասին>> ՀՀ օրենքի 25-րդ և 26-րդ հոդվածների դրույթների պահանջներին:

5. Բացակայում են Նախագծի 7-րդ կետով նախատեսված վերանորոգման աշխատանք-ների փորձագիտական դրա-կան եզրակացություն ունեցող նախագծա-նախահաշվային փաստաթղթերը: 

6.Նախագծի 6-րդ կետի վերաբերյալ հայտնում ենք, որ անհրաժեշտ է Նախագծում նշել անհատույց օգտագործման իրավունքով հանձնվող գույքի արժեքը:
	1.Ընդունված չէ:

4.Ընդունված է:

6. Ընդունված է:


	1.Նախագծով ներկա-յացված Կանոնադրության 2-րդ կետի համաձայն` 

<<Հիմնադրամի հիմնա-դիրն է ՀՀ` ի դեմս ՀՀ կառավարության: Հիմնադրի անունից հանդես եկող պետական կառավարման լիազորված մարմինը ՀՀ կրթության և գիտության նախարարությունն է:>>:

3.<<հարցման կարգով>> արտահայտությունը կիրառված է <<Հիմնադրամների մասին>> ՀՀ օրենքի 26-րդ հոդվածի 4-րդ մասի 2-րդ պարբերության մեջ 
4 . Նախագծում կատարվել են համապատասխան փոփոխություններ:

5.Քանի որ հիմնադրամը նոր է ստեղծվում և ՀՀ կառավարության որոշման նախագծով նախատես-վում է, որպես դրամա-շնորհ, միջոցներ տրամա-դրել նրան, ապա նախա-գծա-նախահաշվային փաստաթղթերը հնա-րավոր է ունենալ միայն նախատեսված միջոցների տրամադրումից հետո :

6. Նախագծում կատարվել են համապատասխան փոփոխություններ:



	3.ՀՀ աշխատանքի և սոցիալական հարցերի նախարարություն


	1. Նախագծի հավելվածի 13 կետի 3-րդ ենթակետում «դիագնոստիկ վերականգ-նողական կենտրոններ» արտահայտությունը հստակեցման կարիք ունի: 

2.    Նախագծի հիմնավորման մեջ արտացոլված չէ, թե հիմնադրամի հիմնադրումը  որքանով է անհրաժեշտ ՀՀ պետական քաղաքականութ-յան տեսանկյունից: Այն ավելի շատ հիմնված է  հասարա-կական կազմակերպություն-ների մատուցած ծառայութ-յունների ընդլայնման անհրա-ժեշտության վրա: 

Հարկ ենք համարում ավե-լացնել, որ բացի նշյալ կազ-մակերպություններից, հանրա-պետությունում կան նաև այլ պետական և ոչ պետական կազմակերպություններ, որոնք ուղղակի կամ անուղղակի կերպով աշխատում են աուտիզմով երեխաների հետ:                                                        


	
	

	4.ՀՀ կառավարությանն առընթեր պետական գույքի կառավարման վարչություն
	Նախագիծը անհրաժեշտ է համապատասխանեցնել «Պետական սեփականություն հանդիսացող անշարժ գույքի անհատույց օգտագործման կարգը հաստատելու մասին» ՀՀ կառավարության 17.02.11թ. թիվ 304-Ն որոշմամբ հաս-տատված կարգի 5-րդ կետի պահանջներին, իսկ տարածքի մակերեսների հետ կապված հետագա անճշտություններից խուսափելու համար նախա-գծում նշել միայն օգտակար մակերեսների չափը (առանց աստիճանավանդակների և միջանցքների), որը համաձայն անշարժ գույքի սեփականութ-յան իրավունքի վկայականի կազմում է 528 քմ.:

Միաժամանակ տեղեկացնում եմ, որ անշարժ գույքի 1քմ.-ի սկզբնական արժեքը կազմում է 4500, իսկ հաշվեկշռային արժեքը 1844 ՀՀ դրամ:
	Ընդունված է:


	Նախագծում կատարվել են համապատասխան փոփոխություններ, սակայն մնացել է անփոփոխ գույքի մակերեսի չափը, իրավունքների գրանցման հետ կապված խնդիրներ չառաջանալու համար :



	5.Երևանի քաղաքապետարան.
	Դիտողություններ և առաջար-կություններ չկան; Հիմնա-դրամի հոգաբարձուների խորհրդի կազմում առաջար-կում ենք ընդգրկել Երևանի քաղաքապետարանի աշխա-տակազմի ներկայացուցիչ:
	
	Նախագծում կատարվել են համապատասխան փոփոխություններ :



	6. ՀՀ արդարադատության նախարարություն
	1. Որոշման նախագծի /այսուհետ` նախագիծ/ 4-րդ կետում «տնօրեն» բառն անհրաժեշտ է փոխարինել «գործադիր տնօրեն» բառերով` նկատի ունենալով «Հիմնա-դրամների մասին» ՀՀ օրենքի 13-րդ հոդվածի 1-ին մասի 2-րդ կետի պահանջները, որոնց համաձայն հիմնադրամ հիմնադրելու մասին որոշում կայացնելիս հիմնադիրն է նշանակում հիմնադրամի գործադիր մարմնի ղեկավարի ժամանակավոր պաշտոնա-կատարին:

2. Նախագծի 5-րդ կետի 1-ին ենթակետում «օրենսադրությամբ» բառն անհրաժեշտ է փոխարինել «օրենքով» բառով` նկատի ունենալով «Հիմնադրամների մասին» ՀՀ օրենքի 16-րդ հոդվածի 1-ին մասի պահանջները:

3. Նախագծի հավելվածով հաստատված կանոնադրության /այսուհետ` կանոնադրություն/ 5-րդ կետում անհրաժեշտ է հստակ սահմանել հիմնադրամի շահառուների խմբերը, ինչը «Հիմնադրամների մասին» ՀՀ օրենքի 15-րդ հոդվածի 2-րդ մասի 7-րդ կետի պահանջ է / օրինակ` աուտիզմ և զար-գացման այլ խանգարումներ ունեցող անձինք, նրանց ընտանիքների անդամները, ախտորոշման, բուժման, շտկ-ման և ռեաբիլիտացիայի բնագավառներում աշխատող մասնագետները և կազմակեր-պությունները/:

4. Կանոնադրության 10-րդ կետում նշել գտնվելու վայրի փոստային դասիչը:

5. Կանոնադրության 12-րդ կետի 8-րդ ենթակետը հանել, քանի որ վերոհիշյալ կետը վերաբերում է հիմնադրամի գործունեության նպատակ-ներին, իսկ 8-րդ ենթակետում խոսքը գնում է հիմնադրամի գործունեության մասին: Անհրաժեշտ է սպառիչ  սահմանել հիմնադրամի գործունեության նպատակ-ները` նկատի ունենալով «Հիմնադրամների մասին» ՀՀ օրենքի 15-րդ հոդվածի 2-րդ մասի 3-րդ կետի պահանջները:

6. Կանոնադրության 13-րդ կետի 5-րդ ենթակետում «արտերկրյա» բառն անհրաժեշտ է փոխարինել «օտարերկրյա» բառով:

7. Կանոնադրության 16-րդ կետում «օրենսդրությամբ» բառն անհրաժեշտ է փոխարինել «օրենքով» բառով` նկատի ունենալով «Հիմնադրամների մասին» ՀՀ օրենքի 3-րդ հոդվածի 5-ին մասի պահանջները:

8. Կանոնադրության 27-րդ կետը և այդ կետի 1-ին ենթակետը շարադրել հետևյալ խմբագրությամբ.

«27. Խորհուրդը բաղկացած է 13 անդամից: Խորհրդի առաջին անհատական կազմը հաստատում է ՀՀ վարչապետը` ՀՀ կրթության և գիտության նախարարի ներկայացմամբ: Հետագայում Խորհրդի անհատական կազմը հաստատում է ՀՀ կրթության և գիտության նախարարը`

1/ մեկին` Հայաստանի Հանրապետության Առաջին տիկնոջ գրասենյակից` Հայաստանի Հանրապետության Առաջին տիկնոջ ներկայացմամբ,»

9. Կանոնադրության 37-րդ կետն անհրաժեշտ է հանել, քանի որ «Հիմնադրամների մասին» ՀՀ օրենքով համապատասխան պահանջ սահմանված չէ, իսկ խորհրդի անդամների լիազորությունների դադարման և նոր անդամի ընտրության կարգը սահմանվում է հիմնադրամի կանոնադրությամբ:

10. Կանոնադրության 40-րդ կետի 2-րդ նախադասությունը համապատասխանեցնել «Հիմնադրամների մասին» ՀՀ  օրենքի 27-րդ հոդվածի 2-րդ մասի պահանջներին` «կամ նրա կողմից լիազորված այլ անձ» բառերը փոխարինել «կամ խորհրդի լիազորած այլ անձ» բառերով:

Միաժամանակ հայտնում ենք նաև, որ կանոնադրությամբ անհրաժեշտ է սահմանել հոգաբարձուների խորհրդի կողմից որոշումներ ընդունելու կարգը և հիմնադրամի լուծարմանը կարգը` համաձայն «Հիմնադրամների մասին» ՀՀ օրենքի 15-րդ հոդվածի 2-րդ մասի 9-րդ և 10-րդ կետերի պահանջների:


	1. Ընդունված է:

2. Ընդունված է :

3. Ընդունված է :

4. Ընդունված է :

5. Ընդունված է :

6. Ընդունված է :

7. Ընդունված է :

8. Ընդունված է :

9.10. Ընդունված է :


	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:

3. Նախագծում կատարված են համապատասխան փոփոխություններ :

5.6.7. Նախագծում կատարվել են համապատասխան փոփոխություններ :

8. Նախագծում կատարվել են համապատասխան փոփոխություններ,և հաշվի առնելով Երևանի քաղաքապետարանի առաջարկությունը` հոգաբարձուների խորհրդի անդամների թիվը դարձել է 14-ը :

9.10. Նախագծում կատարվել են համապատասխան փոփոխություններ :

  Նախագիծը լրացվել է համապատասխան նոր կետերով :

























































































































































